
Tvenns konar viðmið um „rétt“ mál
• Einstaklingsbundið viðmið

• Rétt mál er það sem er í samræmi við málkerfi okkar, 
hvers og eins

•Mér langar er í samræmi við málkerfi margra
• og því rétt mál fyrir þeim

• Samfélagslegt viðmið
• Rétt mál er það sem er viðurkennt af málsamfélaginu, 

eða málfarslegum yfirvöldum (hver sem það nú eru)
•Mér langar er ekki viðurkennt af málsamfélaginu

• og því rangt mál samkvæmt íslenskum málstaðli



Málstaðall – skilgreining APK
• „Eitt málbrigði sem opinber skjöl birtast á og 
sem útlendingum er kennt í formlegu námi í 
viðkomandi tungumáli; það er „hlutlaus 
samnefnari“ í samfélaginu 
• (eða er a.m.k. talið vera „hlutlaust“ – vissulega   

hafa ólíkir einstaklingar úr ólíkum félagshópum 
mismikinn aðgang eða „forgjöf“ þegar kemur að 
því að tileinka sér málstaðalinn) 

• Fyrst og fremst er þetta markmið bundið ritmáli“
(Ari Páll Kristinsson: Málheimar)



Tilurð íslensks málstaðals
• Íslenskur málstaðall varð til á 19. öld þótt ræturnar séu vissu-
lega í fornmáli – Rasmus Christian Rask, Sveinbjörn Egilsson 
og Fjölnismenn lögðu drög að staðlinum

• Hann mótaðist ekki síst í Lærða skólanum eftir miðja öldina, 
einkum hjá Halldóri Kr. Friðrikssyni sem var aðalíslensku-
kennari skólans í hálfa öld

• Björn Guðfinnsson lagði lokahönd á staðalinn með málfræði 
sinni sem flestir Íslendingar lærðu frá því um 1940 og langt 
fram eftir öldinni – jafnvel fram á þessa öld 

• Staðallinn miðast því við það sem þótti vandað ritmál fyrir 
80–100 árum



Íslenzk málmyndalýsing HKrF, 1861



Aukin áhersla á „rétt“ mál
•Með lögum um skólaskyldu 10-14 ára barna 1907

• „náði hin opinbera stefna í málfarsefnum, um rétt mál 
og rangt, til allra barna á mótunarskeiði.“

• „Jafnframt virðist svo sem málstefnan hafi tekið nokkrum 
blæbrigðabreytingum um leið og hún beindist að 
öðrum aldurshópi en áður. Stefnan virðist hafa verið 
einfölduð og löguð að þroska nemenda með því að 
talað var meira og afdráttarlausara um rétt mál og rangt. 
Meira hefur verið farið að reyna að breyta talmáli 
nemenda, en áður var öll megináherslan á ritmálinu.“

(Kjartan G. Ottósson: Íslensk málhreinsun)



Hvað er „rétt mál“?
•Halldór Halldórsson prófessor (Íslenzk málrækt):

• „Það mætti því segja, að það eitt sé rétt mál, sem hlotið
hefir þá viðurkenningu að vera rétt mál“

•Óorðuð skilgreining margra á „réttu máli“:
• Rétt mál er það sem mér var kennt að væri rétt mál

•Óorðuð skýring á því hvers vegna eitthvað er „rangt“:
• Ástæðan fyrir því að þetta er rangt er sú að það hefur 

verið kennt svo lengi að það sé rangt
• Eru þetta fullnægjandi skilgreiningar?



Rétt mál og rangt – skilgreining
•Nefnd um málvöndun og framburðarkennslu í 
grunnskólum, 1986:
• „Nauðsynlegt er að átta sig vel á því að rétt mál er það 

sem er í samræmi við málvenju, rangt er það sem brýtur 
í bága við málvenju.“

• „[Þ]að er í samræmi við meginstefnuna í málvernd að 
reyna að sporna gegn nýjum málsiðum með því að benda 
á að þeir séu ekki í samræmi við gildandi málvenjur.“

• „[M]eð málvenju er ekki átt við einstaklingsbundin
tilbrigði í máli. Tiltekið atriði getur ekki orðið rétt mál við 
það eitt að einn maður temji sér það.“



Hvað er málvenja?
•Hvernig á að skilgreina málvenju?

• engin opinberlega viðurkennd skilgreining til
• en stungið hefur verið upp á eftirfarandi viðmiðum:

• Tiltekin nýjung er þá og því aðeins orðin málvenja 
að öllum eftirfarandi skilyrðum sé fullnægt:
• hún hefur komið upp fyrir 20 árum eða meira
• hún er farin að sjást í rituðu máli
• nokkur fjöldi fólks hefur hana í máli sínu
• börn sem tileinka sér hana á máltökuskeiði halda henni 

á fullorðinsárum



„Málvillur“
• Klassískar „málvillur“ – málbrigði sem flest

• hafa verið talin „röng“ í kennslu og kennslubókum
• eru tíðir gestir í samræmdum könnunarprófum
• eru í ósamræmi við málstaðalinn

• En eru samt flest eða öll
• a.m.k. 20 ára gömul
• þekkt í rituðu máli
• eðlilegt mál fjölda fólks
• ekki bundin við mál barna á máltökuskeiði



Fimmtíu „málvillur“
• Það var beðið mig að fara*
• Ég var að versla mér mat
• Keyptu þetta fyrir mig
• Þetta er maður sem að ég þekki
• Þau funda daglega*
• Hann réði ekki við þetta
• Mikið af fólki kom á fundinn
• Við hittumst ekki ósjaldan, jafnvel oft í viku*
• Þetta gerðist í lok síðasta áratugs
• Hann hefur alltaf verið sjálfs síns herra
• Gerið svo vel að rétta upp hend
• Viltu dingla fyrir mig?*
• Ég vill ekki gera þetta*
• Svona er þetta á hinum Norðurlöndunum
• Henni tókst að forða slysi
• Ég gæti hafa gert þetta*
• Ég ætla að fá blöndu af báðu

• Ég kynnti hana fyrir þessari bók
• Verðbólgan sígur upp á við
• Þannig mönnum er ekki treystandi
• Ég á von á að tapa þessu
• Hárið mitt er farið að þynnast*
• Flokkurinn sigraði kosningarnar
• Tíu smit greindust í gær
• Markvörður Selfossar stóð sig vel*
• Ég geri mikið af því að lesa
• Hann er alveg eins og pabbi sinn
• Mér bar gæfa til að fallast á þetta
• Ég er að spá í þessu
• Settu sneiðina í ristavélina*
• Ég var boðinn í mat
• Opnunartíminn hefur verið lengdur
• Verslunin opnar klukkan 9
• Þetta hefur ollið miklum vandræðum

• Ég þarf að mála hurðarnar
• Ég er að fara erlendis
• Ég er votur í fæturnar
• Gatan er lokuð vegna lagningu malbiks
• Þeir töluðu illa um hvorn annan
• Ég opnaði hurðina og lokaði henni aftur
• Ég sá bæði Kasper og Jesper og Jónatan
• Ég er að fara eitthvert út í buskann
• Það er verið að byggja nýjan veg
• Þau tóku sitthvora bókina
• Ég fór í kröfugöngu á fyrsta maí*
• Gæði þessarar vöru eru léleg
• Ég senti bréfið í gær
• Ég svaf illa í gærnótt
• Göngum yfir brúnna*
• Mér langar í þessa bók
• – og svo framvegis …



Úreltur málstaðall
• Íslenskur málstaðall er hvergi skráður í heild

• en helst er að leita upplýsinga í Málfarsbankanum
• Ljóst er að staðallinn er að mörgu leyti úreltur

• tekur ekki tillit til ýmissa útbreiddra málbrigða
• þótt þau eigi langa hefð og séu ótvírætt málvenja 
• og því „rétt mál“ samkvæmt viðurkenndri skilgreiningu

• En hvernig er hægt að breyta málstaðlinum?
• til þess vantar tæki, vettvang, vald, forystu, vilja og kjark
• upplagt tækifæri við endurskoðun málstefnu var ekki nýtt

http://malfar.arnastofnun.is/
https://www.visindavefur.is/svar.php?id=2148
http://islenskan.is/images/Islensk_malstefna_sept_2021.pdf


Nauðsyn breytinga á málstaðlinum
• Venjulegt mál almennings hefur fjarlægst staðalinn

• hann er iðulega í andstöðu við málkerfi málnotenda
• sem þurfa því að læra einstök atriði hans utanbókar
• og læra þau stundum alls ekki

• Þetta getur dregið kjark úr nemendum
• þeim finnst þau ekki kunna íslensku
• finnst þau ekki eiga hlutdeild í málinu

•Hættan er sú að þau snúi sér að ensku í staðinn
• þess vegna er brýnt að færa staðalinn nær venjulegu máli!



Úr Íslenskri málstefnu 2021-2030
• „[Nauðsynlegt er] að íslenska sé löguð meðvitað og skipulega að nýjum 

aðstæðum sem hefur í för með sér að viðmið um það sem telst gott mál 
eða málstaðall hlýtur að taka breytingum“

• „Viðmið um viðeigandi málsnið og rétt mál, sem kallað hefur verið 
íslenskur málstaðall, hafa ekki breyst í samræmi við breytingar í íslensku 
samfélagi á undanförnum áratugum. Standi málstaðallinn í stað leiðir 
það til þess að bilið milli staðalsins og málnotkunar almennings breikkar 
og það gæti hæglega leitt til þess að almenningur, einkum unga fólkið, 
finni frekar samsömun í öðrum málum en íslensku“

• „[V]egna þess að tungumálið er í stöðugri þróun hlýtur málstaðallinn 
einnig að vera það þrátt fyrir að hann sé í eðli sínu íhaldssamari en 
daglegt mál“



Endurskoðun íslensks málstaðals
• Stofna þarf áhugahóp um endurskoðun málstaðals

• hann er ekki opinber og því þarf ekki atbeina stjórnvalda
•Hópurinn gæti t.d. verið skipaður einhverjum frá

• Íslenskri málnefnd
• málræktarsviði Árnastofnunar
• háskólakennurum í íslenskri málfræði
• Samtökum móðurmálskennara
• Menntamálastofnun
• Ríkisútvarpinu
• og hverjum fleiri?



Verkefni endurskoðunarhópsins
• Skilgreina verkefnið

• hvað er málstaðall og á hverju á hann að byggjast?
• hvernig viljum við að hann verði notaður?

• Safna dæmum sem taka þarf afstöðu til
• atriði sem nefnd eru í Málfarsbankanum
• dæmi úr ýmsum málfarsþáttum og málfarshópum

• Taka rökstudda og frjálslynda afstöðu til álitamála
• ekki hika við að leyfa tilbrigði!

• Skrifa nýjan staðal og birta hann



Eftirfylgni
•Mikilvægt er að kynna endurskoðaðan málstaðal vel

• hvetja til þess að honum sé fylgt í skólum, fjölmiðlum o.v.
• Endurskoðaður málstaðall krefst breytinga á

• kennaramenntun, kennsluefni, kennsluaðferðum og prófum
• handbókum og uppflettiritum, á pappír og neti

• En hann krefst ekki síst breytinga á hugarfari
• aukins umburðarlyndis gagnvart tilbrigðum í máli
• skilnings á að þótt eitt sé rétt þarf annað ekki að vera rangt

•Málstaðallinn þarf svo að vera í stöðugri endurskoðun



Drífum í þessu!

eirikur@hi.is, eirikur.rognvaldsson@gmail.com

https://uni.hi.is/eirikur/ritaskra/malfarspistlar
https://www.facebook.com/groups/malspjall/

